
Медицина калдыклары
тудырган афђт

БОРЧЫГАН МЂСЬЂЛЂ

Соћгы елларда чњп-чарга карата тљрле
љлкђ белгечлђренећ игътибары нык
артып китте. Хђзер аныћ сђнђгать,
тљзелеш, транспорт, медицина, биоло-
гия (хайваннар, кош-кортлар), эколо-
гия, авыл хуќалыгы калдыклары ке-
бек бик књп кенђ тљрлђрен аерып чы-
гардылар. Чљнки бњген ђлеге чњплђрне
ќыю, саклау, юк итњ, алардан икенчел
чимал барлыкка китерњ кебек пробле-
малар тыгыз рђвештђ санитария-эпи-
демиология, экология, техника џђм со-
циаль мђсьђлђлђргђ килеп бђйлђнђ.

Белеп кенђ
бетермибез

БМО мђгълњматлары буенча, илдђ бар-
лыкка килђ торган авыруларныћ 25тђн алып
33 процентка кадђресе турыдан-туры кеше-
не чолгап алган тирђ-як мохиткђ, аныћ на-
чар хђлдђ булуына бђйле икђн. Кешенећ ва-
кытыннан алда њлњ очракларыныћ 18 про-
центына шулай ук табигый џаваныћ чиста
булмавы сђбђпче. Шуныћ бер проценты
сђнђгать џђм кљнкњреш калдыкларыныћ
тискђре йогынтысына туры килђ.

Закон телендђ њлем очраклары књбђюгђ
яисђ катлаулы чир белђн зарарлану очрак-
ларына, гариплеккђ китерњче авыруларга
сђбђпче булган, шулай ук эшкђртњ, саклау,
ташу, юк  итњ процесслары дљрес башкарыл-
маган очракта хђзер џђм килђчђктђ кеше сђла-
мђтлегенђ џђм тирђ-як мохиткђ зарар белђн
янаучы калдыклар "куркыныч" дип бил-
гелђнђ. Базель Конвенциясе 1992 елда ић
куркыныч дип табылган калдыкларныћ 45
тљрен билгели. Ђлеге исемлек медицина кал-
дыклары белђн башланып китђ.

Дђвалау учреждениелђрендђ барлыкка
килђ торган чњп-чар табигате белђн њк за-
рарлы. Моны белгечлђр дђ раслады, меди-
цина учреждениелђре дђ таныды. Лђкин
шућа да карамастан, составында тљрле хи-
мик матдђлђр, радиацион џђм йогышлы

факторлары булган ђлеге калдыклар белђн
эш итњ алымнары безнећ илдђ ђле џаман да
тулаем билгелђнеп бетмђгђн. Дљрес, проек-
тлар юк тњгел њзе. Ђмма алар ђле џаман да
"каралу"дан узмаган. Татарстан сђламђтлек
саклау министрыныћ беренче урынбасары
Гадел Вафин сњзлђренђ караганда, мондый
калдыкларны ќыю џђм юк итњ ысуллары
соћгы ун елда бернинди дђ њзгђреш ки-
чермђгђн. Ђ дару составлары исђ, кире-
сенчђ, сизелерлек дђрђќђдђ катлаулана бара.

Узган 2008 елда республикабыз терри-
ториясендђ генђ дђ 24 мећ тоннадан артык
медицина калдыгы барлыкка килгђн. Рос-
сия буенча ђлеге књрсђткеч 3,5 миллион
тоннадан (!) да артып китђ. Сђламђтлек
саклау учреждениелђре џђм оешмаларын-
да калдыкларга дип планлаштырылган за-
манча ќайланмаларныћ ќитмђве бњген кљн
кадагындагы мђсьђлђлђрнећ берсе булып
кала бирђ. Хђтта 2006 ел белђн чагыштыр-
ганда, андый калдыкларны юк итњ ќайлан-
маларыныћ саны Россия буенча алганда ун
процент чамасы кимегђн дђ ђле. Ђ бит при-
вивка ясау, ВИЧ кебек йогышлы авырулар-
ны дђвалаудан ќыелган калдыклар
мђсьђлђсен исђпкђ алсаћ, хђлнећ мљшкел
булуын аћлавы кыен тњгел. Статистика бу-
енча, вакцина ясаганнан соћ барлыкка
килгђн калдыкларныћ 80 проценты йогыш-
лы чир тарату њзлегенђ ия.

Бер њк шприц кулланып эш итњ нђти-
ќђсендђ бер авыруныћ чирен икенче кешегђ
йоктыру куркынычы зур булганлыктан,
инде књптђннђн бер генђ тапкыр кулланыла
торган медицина ќиџазлары ђйлђнешкђ кер-
телде. Бу књренеш, бер яктан, чиргђ сак ка-
рауны арттырса, икенче яктан, калдыклар
саны артуга да сђбђпче булды. Шул сђбђпле
белгечлђр алдында ђлеге њзгђрешлђрне сан
ягыннан да, сыйфат ягыннан да чагышты-
рып карау зарурлыгы килеп туды. Мисал
љчен, РФ Сђламђтлек саклау министрлыгы-
ныћ "ДЕЗИРС" дђњлђт унитар предприяти-
есе белгечлђре 1999-2001 елларда нђкъ менђ
шундый тикшеренњлђр љстендђ эшлђделђр.

Тикшерњ барышында дђвалау учрежде-
ниесендђ кулланылышта булган бер авыру
койкасына елына 416 килограмм калдык
туры килње ачыкланган. Бу књрсђткеч ми-
нистрлык тарафыннан куелган нормадан
ике тапкыр диярлек артып китђ. Микроор-
ганизмнар тарату иялеге буенча да књпсан-
лы гына тикшеренњлђр уздырылган. Бел-
гечлђр калдыкларныћ гына тњгел, ђ аларныћ
тирђ-ягындагы ќайланмаларныћ да (савыт-
саба, мебель џ.б.) стафилококк, эчђк таяк-
чыгы кебек микроорганизмнар белђн
"зарарланган" булуын ачыклаган. Шђџђр
чњплеклђренђ чыгарып ташлана торган кал-
дыкларныћ 30 проценты кешелек љчен эпи-
демия куркынычы белђн яный икђн. Ђлеге
микроорганизмнар озак яши алу белђн бергђ

бик тиз њрчњ њзенчђлегенђ ия. Аннан соћ ме-
дицина калдыкларындагы микроорганизм-
нарныћ тљрле эшкђртњлђргђ карата да чы-
дам булуы билгеле. Хђтта шђџђр чњплеклђ-
рендђ кљн књрњчелђрнећ чњп аралау нђтиќ-
ђсендђ В гепатиты џђм ВИЧ инфекциясе
белђн зарарлану очраклары да ачыкланган.

Чишелеш
булырга тиеш

Медицина калдыклары белђн эш
иткђндђ куркынычсыз шартлар тудыру
љчен  закон џђм техника ќитђрлек дђрђќђдђ
тњгел. Мисал љчен кулланылыш вакыты уз-
ган, таможня хезмђткђрлђре тарафыннан
конфискациялђнгђн, ялган дип табылган
даруларны кая кую, ни рђвешле юк итњ
мђсьђлђсен генђ алсак та, монда бернинди
ачыклык юк.

Шућа књрђ ђлеге љлкђдђ књзђтчелек
белђн шљгыльлђнњче идарђ органнары, сђла-
мђтлек саклау учреждениелђре љчен меди-
цина калдыклары белђн эш итњнећ яћа
алымнары, яћа талђплђре зур кысыксыну
тудыра. Ђлбђттђ инде, республиканыћ Эко-
логия џђм табигый байлыклар министрлы-
гы да ђлеге мђсьђлђлђрне чишњдђн читтђ
кала алмый. Шул ућайдан министрлык Ха-
лыкара конференция њткђрњ башлангычы
белђн чыкты. Књптђн тњгел Казан сђнђгать
њсеше буенча БМО (ЮНИДО) вђкиллђрен
кабул итте. Биредђ Венгрия, Румыния, Ка-
нада џђм Франция кебек тљрле иллђрдђн
килгђн йљздђн артык белгеч катнашты.

Ђлеге Халыкара конференция нђтиќђ-
лђренђ министр Ђгълђм Садретдинов бик
зур љметлђр баглый.

– Бу конференция медицина калдыкла-
ры белђн эш итњ љчен кирђк булган страте-
гияне формалаштыруга зур љлеш кертђчђк,
– диде ул чараны ачу вакытында. Министр
фикеренчђ, ЮНИДОныћ эш тђќрибђсе,
Глобаль экология фонды тарафыннан
тђкъдим ителђ торган уртак финанслау ме-
ханизмнары, Стокгольм Конвенциясе тара-
фыннан тђкъдим ителђ торган яћа техноло-
гиялђр аеруча игътибар њзђгендђ булырга
тиеш. Чљнки конференциянећ тљп максаты
– халыкара тђќрибђлђр белђн уртаклашу.
Шулай булгач, бер илдђ нђтиќђле механизм
уйлап табылган икђн, ни љчен ђле аны баш-
ка илдђ уйлап азапланырга? Фђкать кулла-
нырга гына кирђк.

ЮНИДОныћ тирђ-як мохиттђ таркал-
мый торган химик матдђлђр (СОЗ) буенча
проектлар ќитђкчесе Валентин Ищенко (Ав-

стрия) ђйтњенчђ, медицина калдыкларын юк
итњ проблемалары књпчелек иллђргђ хас.
Шућа бђйле рђвештђ бу љлкђдђге киртђлђр
дђ бертљсле диярлек. Ђйтик, шул ук закон
проектларын камиллђштереп бетерњ, халык-
ныћ ђлеге љлкђгђ карата мђгълњматлылыгын
арттыру, таркалмый торган химик матдђлђр
эшлђп чыгаруны киметњ, моћа белгечлђрнећ
игътибарын арттыру кебек эшлђрнећ ђлегђ
иге-чиге књренми.

Россия љчен бу љлкђдђге тљп каршылык
– медицина калдыклары љчен ќавап бирер-
лек бердђм дђњлђт органыныћ булмавы.
ЮНИДОныћ ђлеге мђсьђлђгђ карата њз фи-
кере џђм планнары бар. Халыкара сђнђгать
хезмђттђшлеге њзђге белгечлђре Татарстан-
ныћ ике министрлыгы (Экология џђм таби-
гый байлыклар, Сђламђтлек саклау) белђн
берлектђ республикада барлыкка килгђн
медицина калдыкларын юк итњ буенча пи-
лот проектын тормышка ашырмакчы була-
лар.

Ђлегђ ЮНИДОныћ Россиягђ бер тиен дђ
акча биргђне юк. Ул Глобаль экология фон-
ды талђплђренђ туры килђ торган план про-
ектлары тљзесђ генђ, аларны тормышка ашы-
рырлык матди ярдђмгђ љмет итђ ала. Шућа
књрђ, руслар ђйтмешли, "дело остается за
малым". Чљнки ЮНИДО бертавыштан, без
ярдђм итђргђ ђзер, дип белдерђ. Татарстан
экология џђм табигый байлыклар министры
урынбасары Владимир Марьев ђйтњенчђ,
Татарстан ђлеге пилот проекты љчен ђзер.
Џђрхђлдђ, министрлык моныћ љчен барысын
да эшлђячђк, дип ассызыклады ул.

Чулпан ХЂЙРУЛЛИНА
Гљлназ САТИЕВА фотолары

Бер авыруныћ урыны (койка) елына 416 кг
медицина калдыгы "бирђ"

Кушымтаныћ мљхђррире – Илсљяр ХЂЙРУЛЛИНА, биткђ салучы џђм бизђњче – Зљлфия МАДЬЯРОВА

Авыл хуќалыгыннан
тыш, экология љчен дђ гаять
мљџим роль уйнаучы бу тар-
макныћ таркалмый калуы,
беренче чиратта, "Татмелио-
рация" генераль директоры
Ђнвђр Залаков исеменђ
бђйле. Тик бер кризис икен-
чесе белђн тоташкан безнећ
заманда аныћ бу эшне
гљрлђтеп торуы њзенећ оеш-
тыру сђлђтенђ генђ бђйле
тњгел. Урыннарда генераль
директорныћ џђр идеясен
ќиренђ ќиткерерлек алтын
баганалары бар. Балык Бис-
тђсендђ андый терђк – рай-
онныћ сугару-киптерњ сис-
темаларын файдалану идар-
ђсе башлыгы Рђис Кыям улы
Ќамалиев. Гђрчђ идарђ њзе
"Татмелиорация"нећ филиа-
лы булып торса да, Мђскђњ
тарафларыннан уздырылучы
"вертикаль тљзњ" сђясђте би-
редђ дђ њзен сиздерђ: бер
гектарлы билђмђлђрдђге
ќитештерњ базасы џђм кор-
пусы, административ бина
џђм складлар федераль ми-
лек булып санала икђн. Тљп
вазифалары – райондагы су-

гару системаларын тљзеклђ-
ндерњ џђм аларны эшлђрлек
хђлдђ тоту. Райондагы егер-
ме буа 2006 елдан муници-
паль берђмлек карамагына
бирелгђн булса да, идарђ
белгечлђре аларны ярдђ-
меннђн ташламый. Чљнки
буаларны тљзек тотардай
белгечлђр џђм тиешле техни-
ка фђкать аларда гына.  Аеру-
ча язгы ташу вакытында
мђшђкатьлђре арта. Быел,
мђсђлђн, ике књчмђ бригада
оештырганнар. Былтыр ић
књп эш Олы Елга буасында
башкарылган. Аћа књптђн-
нђн ремонт кирђк булганга,
авыл ќирлеге ќитђкчесе
белђн бергђлђп, проект-сме-
та документлары эшлђтњ
љчен Казаннан белгечлђр ча-
кыртканнар. Ишелњ куркы-
нычы янаган гидротехник
корылманы тљзеклђндерњ
600 мећ сумга тљшкђн. Ђ яћа
буа кору љчен кимендђ 4-5
млн сум кирђк булыр иде.

  Бњген бу районда ава-
рия хђлендђге берничђ буа
бар. Инде шуларныћ икесенђ
ремонт ясау љчен проект

ђзерлђнђ. Казаклар авылын-
дагысын тљзеклђндерњгђ
быел ук акча бњлђргђ ышан-
дырганнар. Солтан, Бђтке,
Казак Чаллысы авыллары
буалары да, мелиораторлар
ярдђмгђ килмђсђ, озак то-
рырлык тњгел. Мондый эш-
лђрне идарђ ућганнары бер-
нинди кыенлык књрмичђ, њз
кљчлђре белђн башкарып
чыга ала. Ђгђр инде яћа буа-
лар тљзњ яисђ масштаблырак
ремонт эшлђре башкару
кирђк булса, 7нче механика-
лаштырылган књчмђ колон-
на базасындагы "Строймон-
таж" белђн килешњ ниге-
зендђ эшлђњ мљмкинлеге бар.
Шулай ук Мамадыштагы
ПМК "Мелиорация" ААЌ
директоры Ренат Мостафин
куђтле техника белђн
ярдђмгђ килергђ џђрчак ђзер.

  Сугару буенча тљп эш-
чђнлек Олы Елга авылында
ќђелдерелгђн. Анда "Фре-
гат" маркалы биш сугару
ќайланмасы књптђннђн фай-
даланыла. "Кама" агрофир-
масы билђмђлђрендђ барлы-
гы 472 гектар сугару ќирлђ-
ре бар. Шуныћ 50 гектары –
мђктђп карамагында. Быел
агрофирма соравы буенча
яћа сугару системасы
кљйлилђр. Анда магистраль

торбалар сузу чыгымнарын
федераль бюджет хисабына
алып барылса, Чехиядђ ясал-
ган ике "Одра" су сиптерњ
ќайланмасын республика
сатып алган. Њзлђре ремонт-
лаган буадан су алу љчен ку-
елган насос станциясе дђ
тљзек хђлдђ.

Замана њзгђрњен мелио-
раторлар џђрдаим тоеп тора.
Кайчандыр "Волжанка"лар
белђн су сиптергђн булсалар,
инде – "Фрегат"лар џђм тагы
да камиллђшђ тљшкђн  "Од-
ра"лар кулланылышта.

– Яћа технологиялђр
кертњ ќђџђтеннђн аерата ин-
женер Хђниф Тљхвђтуллин-
ныћ љлеше бђџалђп бетерге-
сез, – дип таный Рђис Ќама-
лиев. Техниканы биш барма-
гы сыман белњче Рамил
Хђмидуллин  да коллектив
горурлыгы.

Эшсезлек янаган бу за-
манда кулыћ белгђн эшкђ
ябышып ятарга, хезмђтнећ
кадерен белергђ кирђклеген
биредђ џђркем – бухгалтер-
лар Нурзидђ Ђлмљхђммђто-
ва, Лилия Газина, экскава-
торчы Альберт Сафин, эре-
теп ябыштыручы  Олег По-
пов та бик яхшы аћлый.

Рђис ЗАРИПОВ

Заманга ярашып
БУАЛАР САГЫНДА

Татарстан бљтен Россиядђ мелиорация системасы
сакланып калган аз-маз тљбђклђрнећ берсе.

Ђрекмђн-
тигђнђк

ТАБИГАТЬ ЏЂМ БЕЗ

Ул џђрвакыт кешелђр
белђн янђшђ яши. Кояш
тљшмђгђн лапас артла-
рында, чњплеклђрдђ. Чо-
кыр кырыйларында
аныћ зур-зур яфракла-
рын очратырга мљмкин.
Лђкин шатландырырлык
бер ягы бар: ул ућды-
рышлы туфракны ярата.
Ђгђр ђрекмђн њсђ икђн,
ул ќирдђ, џич курык-
мыйча, яшелчђ тњтђле
ясарга мљмкин.

Кечкенђрђк вакытта без
аны ђрекмђн дип атасак,
ќимешлђре љлгергђч, тигђ-
нђк дип атап йљртђ баш-
лыйбыз. Ђрекмђн яфракла-
ры фил колакларын хђ-
терлђтђ. Ђллђ киресенчђ-
ме? Аларныћ диаметры 50
сантиметрга кадђр ќитђ,
сабакка чиратлашып урна-
шалар. Сабакныћ озынлы-
гы 60-150 сантиметр, ка-
раћгырак урыннарда ике
метрга хђтле ќитђ. Безнећ
якларда ул июнь-июль ай-
ларында чђчђк ата, чђ-
чђклђре чия кызгылт тљстђ,
чиклђвекне хђтерлђтђ.
Ђрекмђн ике еллык њсем-
лек. Беренче елда тамыр
янындагы яфраклар гына
књренђ, ђ икенче елда
ќимешлђре љлгергђч, ул
корый. Без чњп њлђн дип
џђрчак котылырга телђгђн
шушы ђрекмђннећ гаќђеп
файдалы њзлеклђре бар.
Коры печђнендђ 18,4 про-
цент протеин, 14,4 – аксым,
1,5 – май, 22,3 процент
клетчатка бар. Ђлбђттђ,
ђрекмђнне хуќалыкларда
печђн љчен њстермилђр.
"Балтырганы белђктђй" ди-
елгђн "Идегђй" дастанын-
дагы кебек, ђрекмђннећ
белђк юанлыгы сабагын
киптерњ – њзе бер газап.
Ђмма ерактан књренеп тор-
ган чђчђклђреннђн бал
кортлары џђм тљклетуралар
нектар ќыя. Беренче елын-
дагы ђрекмђннећ яшь та-
мырларыннан ясалган са-
латны Франциядђ, Бельгия-
дђ, Америкада, Кытайда
рђхђтлђнеп ашыйлар. Япо-
ниядђ ђрекмђнне хђтта
тњтђллђрдђ њстерђлђр. Су-
сыл џђм аз гына баллы та-
мырларын кљз кљне казып
алып чи килеш ашыйлар
яки табада кыздыралар.
Ђрекмђн белђн туклану
гына тњгел, аныћ књп кенђ
дђвалау њзлеклђреннђн дђ
файдаланырга була. Аныћ
яфракларында аскорбин
кислотасы (С витамины,
температураны тљшерњ
љчен) белђн беррђттђн эфир
мае бар. Ђрекмђн яфракла-
рыннан алынган эфир маен
ќђрђхђткђ сљртњ љчен, эк-
зема, чуан чыкканда файда-
ланыла. Яфракларыннан
тљнђтмђ ясап, чђчне юалар.
Ул чђч њсњне яхшырта, ка-
выкны бетерђ. Бигрђк тђ
ђрекмђннећ тамыры файда-
лы. Беренче елында чђчђк
атканчы, тамырны казып
алып юалар, озынча кљйгђ
тишкђлђп киптерђлђр. Бер
елдан артык сакларга
кићђш ителми: ул дђвалау
њзлеклђрен югалта.

Ђзђрбайќаннар ђрек-
мђнне – пытрач, ђрмђннђр
– кратук, грузиннар орован-
ди дип атыйлар. Кљз ќитеп,
ђрекмђннећ ќимешлђре
љлгергђч, шул тигђнђк ур-
маны аша узарга туры
килсђ, шаккатасыћ, бљтен
киемдђ тигђнђкнећ йомры
ќимешлђре. Аныћ ябышу
сђлђтен генђ карагыз, џђр
бљртекнећ љске љлеше кар-
мак кебек аска бљгелгђн.
Элђктереп алдымы, ычкы-
ну юк. Ђ син ачу белђн
аларны берђмтеклђп йол-
кып атасыћ. Аћа шул гына
кирђк тђ: килђсе елга син
ташлаган урында џичшик-
сез иртђ язда ул ђрекмђн ти-
шелеп чыгачак.

Гомђр ШАКИРОВ.
Ђтнђ районы,

Иске Ќогып авылы

ЕЛГАЛАРНЫ КОТКАРЫЙК!

Арча районы њзђгендђ
Экология џђм табигый
байлыклар министрлы-
гы составындагы Тљнь-
як территориаль идарђ
эшлђгђнен књптђннђн
белсђм дђ, аныћ карама-
гында нинди кић мђйдан
булганын књз алдына да
китерђ алмый идем.

Књптђн тњгел, форсат
чыгып, идарђ башлыгы Фа-
ил ђфђнде Мљхђммђтшин
белђн очраштык. Идарђ ва-
зыйфаларына Арча, Балтач,
Кукмара џђм Ђтнђ районна-
рында тирђ-як мохитне тик-
шереп, табигать сагында
тору керђ икђн. Балтач џђм
Ђтнђ районнарындагы
"Ашыт", "Балтач" тыюлык-
ларын да, џђр район чиген-
дђге аерым саклану мђйдан-
нарын да, Арча районында-
гы соры челђн тљркемен
идарђ хезмђткђрлђренећ
џђрдаим књз ућында тотуы
зарур.

– Фаил Камалович, мо-
хит дигђнећ – шактый књ-
лђмле тљшенчђ, ул ќир, су,
џава џђм табигый энерги-
яне њз эченђ ала. Сез ќи-
тђклђгђн идарђ аларныћ
кайсысына игътибарны
књбрђк юнђлтђ?

– Эльвира Гаязова ќи-
тђкчелегендђге аналитик
контроль лаборатория 2004
елдан бирле эшли. Биредђ
белгечлђребез туфракныћ
џђм сулыклардагы суныћ
сыйфатын даими књзђтђлђр,
заманча ђйткђндђ, монито-
ринг ясыйлар. Џава чисталы-
гын да, кирђк булса, газ ана-
лизаторы ярдђмендђ тикше-
рђбез. Хђер, безнећ тљбђктђ
џаваны пычратучы предпри-
ятиелђр юк диярлек, сизе-
лерлек дђрђќђдђ зыянлысы
биредђге иске асфальт заво-
ды иде. Хђзер ул эшеннђн
туктатылды. "Татавтодор"-
Германиядђн яћа корылма
кайтартты. Анысы алман
технологиясе нигезендђ џава
сафлыгына зыянсыз эшлђ-
ячђк. Шућа књрђ кљндђлек
эшебездђ књбрђген авыл ху-
ќалыгына кагылышлы тик-
шеренњлђргђ љстенлек бирђ-
без.

– Хђзер элекке колхоз-
совхозлар урынында

Казансуга ярдђм килђ

инвесторлар карамагын-
дагы хуќалыклар пђйда
булды. Инвесторлар эколо-
гия проблемаларына нин-
дирђк карашта? Калада
яшђгђн хуќалар, сала хал-
кыныћ саф мохиттђ яшђњ
телђген исђпкђ алмыйча,
"аз чыгым – зур табыш"
шигаре астында Экология
кодексына каршы гамђл-
лђр кылмыймы?

– Андый омтылышлар
булгалый. Ђмма бу очракта
штрафларныћ юридик зат-
лар љчен бик зур булуын алар
яхшы белђ бит. Хђзер физик
затлар љчен дђ штрафлар ар-
тып, 1000 нђн 2000 сумга
кадђр књтђрелде. Закон бозу-
ныћ кыйммђткђ тљшђчђген
эшмђкђрлђрнећ књпчелеге
хђзер яхшы аћлый…

– Ђмма штраф белђн
янап кына мохитне саф-
ландыра алырбыз микђн?

– Кеше дигђнећ ифрат
сђер ќан иясе бит ул. Њз
ишегалдында оќмах ясаган
адђм баласы шакшы сыекча
белђн "сугарылган" чњп-ча-
рын чилђге белђн урам ур-
тасына чыгарып аудара,
иске-москыларын, мђсђлђн,
иске юрганнарын џђм мат-
расларын ахшам вакытында
(!) юл буендагы каенлыкка
яисђ инеш ярындагы куак-
лыкка илтеп ташлый. Хђтта
яшереп тђ маташмый. Бђй-
рђм яисђ якшђмбе кичендђ
район њзђклђренећ автобус
тукталышларын књрегез,
шаккатарсыз. Анда, биш-
алты урна тезеп куйсаћ да,
чњп-чар барыбер ќиргђ ыр-
гытылачак. Џђр каен яисђ
автобус тукталышы янына
инспектор бастыра алмый-
сыћ бит инде. Шакшы сула-
рын урамга чыгарып тњгњче
"гњзђл" затлар да аћласын
иде: берничек тђ њз утарыћ-
да герметик ябылган оќмах
булдыру мљмкин тњгел. Шул
шакшыны татыган чебен,
љйдђге ипи киштђсенђ ба-
рып ќитђ алмас, яисђ бакча-
дагы ќилђк-ќимештђн авыз
итми калмас, дип уйлама-
гыз. Ул ќимешнећ балала-
рыгыз яисђ оныкларыгыз-
ныћ авызына юылмаган ки-
леш элђгње дђ ихтимал.

– Кыскасы, кљнкњреш
калдыкларыныћ телђсђ
кая тњгелње хђзер саланы

да бик хђтђр хђлгђ ќит-
кергђн икђн.

– Ић кыен проблема-
ларныћ берсе шул дисђм,
шђт, ялгышмамдыр. Аны
хђл итњ љчен џђр шђхеснећ
њз-њзен тђртђдђ тотуы, гаи-
лђнећ балаларын тђрбиялђ-
ве, мђктђпнећ тырышлыгы,
ќирле њзидарђнећ активлы-
гы зарур. Ђмма бу гына аз.
Ић мљџиме – адђм баласы-
ныћ мохиткђ њз анасына ка-
раган шикелле ихтирамлы,
ђдђпле мљнђсђбђте кирђк.
Кыскасы, безгђ менталитет
дигђн  нђрсђне  нигездђн
њзгђртергђ вакыт. Читтђн
килеп беркем дђ њзебез туп-
лаган чњпне ќыеп йљрмђс.
Кем ђйтмешли, "чисталык
дип кљрђшњ кирђкми, се-
берњ зарур".

– Чњпнећ бер тљре бар.
Аныћ туплануында бер-
нинди эшмђкђрнећ дђ,
ќирле халыкныћ да, тљрле
дђрђќђдђге хакимият вђ-
киллђренећ дђ гаебе юк.

– Соравыгызны шђй-
лим. Тимер юл буенда
ќыелып, књбрђге пластик
савыт-сабалардан торган
чњплеклђрне књзаллыйсыз.
Бу проблема министрлык-
ныћ коллегия утырышла-
рында берничђ тапкыр
књтђрелде инде. Тимер юл
узган тљбђклђрне ул мђсьђлђ
бик борчый. Тик аны бер
республикада гына хђл итњ
мљмкин тњгел. Мђсьђлђ ил
књлђмендђ књтђрелергђ
тиеш. Ђмма шулай да бу
проблеманыћ "югарыдан"
тљшкђн чишелешен кљтеп
кул кушырып утыру дљрес
булмас. "Астан" активлык
књрсђтеп, тимер юл бњлекч-
ђлђрен прокуратура аша
ќаваплылыкка тарта башла-
сак, "љстђгелђргђ" пробле-
маны гомуми хђл итњ љчен
кљчле этђргеч булыр иде.
Андый эш башланды дияргђ
ярый.

– Чњп бердђнбер читен
проблема тњгелдер, мљгаен.

– Икенчесе – тирес тау-
лары. Мал асраучы хуќа-
лыкларда тирем љемнђре бик
тиз калкып чыга. Андый кал-
дыклар туфрак белђн сулык-
ларны пычратып кына кал-
мый, без сулый торган џава-
га да сђламђтлек љчен зыян-
лы матдђлђр љсти.

– Органик  калдык-
ларны файдалану техно-
логиялђре  билгеле  бит
югыйсђ…

– Шулаен шулай да соћ,
аларны гамђлгђ кертњ љчен
шактый зур чыгымнар кирђк
бит. Соћгы вакытларда шул
органик калдык запасларын
биогаз ќитештерњдђ файда-
лану турында сњз бара. Тик
эшмђкђрлђр яћа эшкђ алына-
быз дип атлыгып тормый.
Ђмма килер бер кљн, бу юн-
ђлештђ практик гамђллђргђ
дђ чират ќитђр…

– Читтђн килгђн ку-
наклар Арчаныћ елдан-ел
тљзеклђнђ џђм матурлана
баруына ислђре китђ. 2008
елныћ ќђендђ Казансу яры
буенда башланып киткђн
ифрат зур тљзелеш мђйда-
ны ђзерлђнђ башлады. Књ-
ћелдђ тагын бер сорау ту-
дыра: монысы нђрсђ булыр
икђн инде? Заманча техни-
ка ярдђмендђ ќђяњле џђм
транспорт књперлђре ара-
сындагы, елга буенда агач-
ларны књплђп аудару књ-
ћелгђ ниндидер шом сала
хђтта.

– Сез "мђйдан ђзерлђњ"
дигђн књренеш – зур эшнећ
башы гына ул. Моннан утыз
еллап элек табигый џђйкђл
дип игълан ителгђн Казансу
саега, тљбенђ лђм утыра, яр
буендагы агачлардан сынып
тљшкђн ботаклардан чытыр-
манлык хасил була. Шућа
књрђ елганы элекке кебек
саф, чиста итеп саклап калу
чаралары књрергђ кирђк иде.
Экология џђм табигый бай-
лыклар министрлыгы моныћ
проектын ђзерлђтте. Аныћ
буенча Казансу ярларыныћ
Арча тирђсендђге љлешен
ныгыту карала. Котырып
њскђн агачлар урынына эре
булмаган куаклар утыртып,
њлђн чђчњ књздђ тотыла.
Књрђм, табигатькђ шундый
"тыкшыну" урынлы микђн,
дип шиклђнђсез. Бђхђс-
лђшмим, галим Коммонер
ачыклаган законнарныћ бер-
се болай: "Табигать њзе ях-
шырак белђ". Казансу њзенећ
нинди юнђлештђ, нинди њзђн
буйлап агарга тиешлеген,
чынлап та, кешегђ караган-
да яхшырак "белђ". Ђмма
аныћ њз яшђешенђ без шул-
кадђр зыян салып љлгердек,
хђзер аћа чистарынырга
ярдђм итђргђ туры килђ. Бу
сњз башындагы мђсьђлђ –
халыкныћ табигатьне рђнќе-
тњенђ бђйле. Ђгђр елга ярла-
рын чњп-чар базына ђйлђнде-
реп бетермђсђк, тирес сула-
ры џђм башка тљр сыеклык-
лар агызып бозмасак, ул
њзен-њзе чистартып љлгерер
иде. Тик бњген сулыкларга
басым шулкадђр кљчле, алар
ярдђм сорап илерђлђр.

– Соћгы соравым: бу
мђсьђлђдђ сезгђ кем ярдђм-
гђ килђ?

– Заказчы – Экология
џђм табигый байлыклар ми-
нистрлыгы, финанслау – фе-
дераль бюджет хисабыннан,
ђ подрядчысы – уналтынчы
механикалаштырылган књч-
мђ колонна.

Ђћгђмђдђш –
Ким ШАКИРОВ

